
Ramazanska poruka Papinskog vijeća za interreligijski dijalog – Kršćani i muslimani: briga za 
zajednički dom 

 

Draga braćo i sestre muslimani, 

Želimo vas podsjetiti na našu molitvenu solidarnost tokom posta u mjesecu Ramazanu 
zaključno s proslavom Bajrama i poslati vam iskrene čestitke, te poželjeti mnogo radosti, 
spokoja i obilje duhovnih darova. 

Ovogodišnja poruka posebno je značajna. Naime, prije pedeset godina, 1967, samo tri godine 
nakon što je papa Paul VI osnovao Papinsko vijeće za interreligijski dijalog (PCID) 19. maja 
1964, poslana je prva poruka ovim povodom.  

Mogli bismo istaći dvije važne poruke koje su poslane prethodnih godina: onu iz 1991, koju 
je poslao papa John Paul II pod nazivom „Put vjernika je put mira“ i onu iz 2013, prve godine 
papinstva pape Francisa, koja nosi naslov „Promocija uzajamnog poštovanja kroz edukaciju“.  

Pored svih drugih aktivnosti ovog Vijeća za promociju dijaloga s muslimanima, ovogodišnja 
ramazanska poruka je najznačajnija i poslana je muslimanima širom svijeta. Da bi se što bolje 
proširila, Vijeće je konsultovalo lokalne katoličke zajednice i njihove predstavnike u skoro 
svakoj državi. 

Cilj poruke je promocija srdačnih, dobrosusjedskih, prijateljskih odnosa između kršćana i 
muslimana, te uvid u aktuelne teme. 

Ove godine Vijeće je ponudilo temu u vezi sa encikličnim pismom pape Francisa „Laudato Si 
– Briga za naš zajednički dom“, koje je adresirano ne samo za katolike i kršćane, nego za 
cijelo čovječanstvo. 

Papa Francis pridaje pažnju šteti koju naši životni stilovi i odluke nanose okolini, nama 
samima i drugim ljudskim bićima. Postoje određena filozofska, religijska i kulturalna pitanja 
koja se bave preprekama koje ugrožavaju odnos čovječanstva i prirode. Da bismo se 
pozabavili ovim izazovom, potrebno je da se svi uključimo u to, bez obzira na profesiju ili 
religiju. 

Sam enciklični naslov je dosta izražajan: svijet je „zajednički dom“, mjesto stanovanja svih 
članova planete. Prema tome, nijedan čovjek ili nacija ne mogu nametnuti njihovo 
razumijevanje planete. Zato papa Francis poziva na „novi dijalog o tome kako oblikujemo 
budućnost naše planete... s obzirom na promjene koje se dešavaju i njihovo ljudsko porijeklo 
koje se tiče svih nas i utječe na nas“. 

Papa Francis izjavljuje „da je ekološka kriza ustvari poziv da produbimo naš odnos prema 
prirodi (217)“. Ono što nam je potrebno jeste edukacija, duhovna otvorenost i „globalna 
ekološka preobrazba“ da bismo se adekvatno nosili s ovim izazovom. Kao vjernici, naš odnos 
prema Bogu trebao bi biti ogledalo načina na koji se odnosimo i prema svijetu oko nas. Poziv 



da budemo čuvari Božijeg djela nije opcionalan i nije obaveza samo kršćana i muslimana: u 
njemu je suština.  

Neka vas blagoslovi posta, molitvi i dobrih djela, uz Božiju pomoć, održe na putu mira i 
dobročinstva, i brige za sve članove ljudske porodice i za sva bića. 

 Još jednom vam želimo spokoj, mir i prosperitet. 

 

Vatikan, 19. maj 2017. godine 

 

Jean-Louis Cardinal Tauran, predsjednik 

Biskup Miguel Angel Ayuso Guixot, M.C.C.I., sekretar 

